
Song 1 S‘ NEIhorn 
 
Eis-zwei-drei - NEI!   
 
Nei-nei, nei-nei, nei!  
S Neihorn seit zu allem „Nei“ 
Jo-jo, jo-jo, jo 
Chum Neihorn, säg bitte mol „jo“…NEI! 
 
Im Wunderland im Herzwald ine 
lebt das Neihorn, s flauschig, chliine 
Mit de an’dre  Einhornschätzli 
alläs wär uh schnüsig gsi 
 
Aber s Neihorn findt nüt lässig 
bocket und isch immer hässig 
D Einhörner vom Herzwald sind 
ganz dur de Wind vom Neihornchind 
 
Nei-nei, nei-nei, nei!  
S Neihorn seit zu allem „Nei“ 
Jo-jo, jo-jo, jo 
Chum Neihorn, säg bitte mol „jo“…NEI! 
 
Am Neihorn isch’s do alles z nett 
Am Neihorn isch’s do alles z süess 
S Neihorn will drum wiit, wiit weg 
Es seit tschau und es paar Grüess…NEI! 

Song 2 De WASbär 
 
S Neihorn isch bis zum Fluss gloffe 
döt het’s denn en Waschbär troffe 
De wäscht alles - ussert d Ohre 
er ghört eh nüt, isch so gebore 
vilicht ghört er aber uh vill 
und nünt, wenn er nünt ghöre will 
De Wasbär höcklet chli im Was-er 
fröget fröhlich u vil was? Er 
seit was? und s Neihorn seit „nei“! 
äso rede git en Brei 
s Neihorn würd gern niene hi 
De Wasbär au, drum gönds weidli 
Und denn pläuderleds e chli : 
Was? Nei! Horn? Nei! Was? Bär! Ah!? 
Nei! Was? Bär! Was Bär? Nei! Horn? Nei! 
Was nei? Was bär!? Nei horn? Nei Bär! 
Hornbär? Nei! Neibär? Nei! Was? 
Nei-was, nei- was, was? - Nei 
Nei-was, nei- was, was? - Nei, NEI! WAS? 
  



 3 

 
 
 
 
 
 
Song 3 NaHUND 
 
Na-na-na - Nahund? 
Na-na-na - Nahund? 
 
Uf z mol tröffed s Neihorn und de Wasbär 
en müede Hund, de isch gross und weich und schwär 
voll entspannt hockt er do sit zwei - drü Stund 
er müffelet es bitzli vor sich hi de Hund  
 
Na-na-na - Nahund? 
Na-na-na- Nahund? 
 
Am Nahund, dem isch alles voll egal und Wurscht   
Drum het er es uh schös Läbä, de chillt Purscht 
Nume in’re Fründebandi will er si 
Drum goht er mit de and’re mit noch Nienehi 
 
Jo - er het Flöh im Fell - Jahund? 
Isch allgemein nöd psunders schnell - Jahund?   
Chille vo Januar bis Dezember - Jahund*? 
Muffe wie n en Bär - WAS? Nei nöd Du!   
 
Nahund: 
Na-was?-NEI!-Nahund? Ja - so ist das eben 
Na-was?-NEI!-Nahund? Alles Wurst - locker Leben! 
 
Wasbär: 
Na-was?-NEI!-Nahund? S Fell mol wäsche wär nöd ungsund 
 
Neihorn: 
Na-Nahund? NEEEEI!!! 
 
Alle  
Na-was?-NEI!-Nahund? Locker, lässig lieb si ohni Grund 
Na-was?-NEI!-Nahund? Wenn eim alles glich isch isch das gsund  
Na-was?-NEI!-Nahund? Bim Nahund sind sogar d Egge rund 
Na-was?-NEI!-Nahund? Alli hend i sich drin biz Nahund 

Song 4 KönigsDOCHter 
 
 
Nahund - Doch - Nei, was? - doch! 
Nahund - Doch - Nei, was? - doch! 
Nahund - Doch - Nei, was? - doch! 
Nahund - WAS? Nei- DOCH! Doch, doch, doch, doch dochdochdochdoch! 
 
NEI! 
 
He Chinde, Chinde im ganze Länd 
di nervig Prinzessin isch im Turm igschlosse 
zoberscht obe hinder ticke Steiwänd 
de Königsvater het da so beschlosse 
 
Ä Königsdochter, die mues me befreie 
chum befreit fangt sie a mit umeschreie 
d Königsdochter will uf em Neihorn riite 
und denn tönts eso, wenn die tüend striite 
 
Nei - Doch! Nei - Doch! Nei - Doch! 
Nei - Doch! Nei - Doch! Nei - Doch! 
 
He Chinde, Chinde, striite tönt nöd so 
drum wäred mir jetzt megafroh 
wenn ihr de Königsdochter helfe wöred 
und noch em „Nei“ „doch“ brülled, dass es alli ghöred 
 
Bereit?  
 
Nei - Doch! Nei - Doch! Nei - Doch! Jetzt ihr älai 
Nei - Doch! Nei - Doch! Nei - Doch! Lüüter! 
Nei - Doch! Nei - Doch! Nei - Doch! 
Nei - Doch! Nei - Doch! Nei - Doch! 
 
 
 


